
				এই পাতাটির মুদ্রণ সংশোধন করা প্রয়োজন। 
'8ર । दgदांऊँी অকস্ম ২ কাদিয়া উঠিল এবং পরীক্ষণেই মূচ্ছিতা হইয়া পড়িয়া গেল । এতক্ষণ সুপ্ৰভা বাহিরে বসিয়া সমস্ত দেখিতেছিলেন । রঙ্গিনীকে মূচ্ছিতা দেখিয়া তাড়াতাড়ি ঘরের মধ্যে প্ৰবেশ করিয়া রঙ্গিনীকে কোলে করিয়া বসিলেন। অনেক যত্নে রঙ্গিনীর জ্ঞান হইল। রঙ্গিনী আস্তে আস্তে উঠিয়া বসিল এবং বিহবিলের মত কিছুক্ষণ এক দৃষ্টি সুপ্রভার মুখের দিকে চাহিয়া থাকিয়া, ‘কি হোলো দিদি ’ বলিয়া চীৎকার করিয়া পুনরায় মূচ্ছিতা হইয়া সুপ্রভার কোলের উপর পড়িয়া গেল ।
So
তার পরে যেমন করিয়া দুঃখের দিন কাটে, তেমনি করিয়া মিত্ৰ-পরিবারেরও অনেক দিন কাটিয়া গেল ।
সকলের দুঃখই ধীরে-ধীরে কমিতে লাগিল, শুধু একজন ক্রমেই গম্ভীর হইয়া উঠিতে লাগিলেন, তিনি মহেন্দ্ৰ। মহেন্দ্ৰ কাহার ও সঙ্গে বড় আলাপ করেন না ; কেহ কোন কথা জিজ্ঞাসা করিলে “হু” বলিয়াই সারিয়া দেন। তিনি তারকের সঙ্গে দিবারাত্ৰি আমোদ করিতেন, এখন তাহার সহিত বেশী কথা বলেন না। সকলেই মনে করে সুরেন্দ্রের মৃত্যুতে শোকাচ্ছন্ন হইয়াই বুঝি, মহেন্দ্র এমন হইতেছেন। কিন্তু একজন ভুল করিলেন না । তিনি সুপ্ৰভা । তিনি মহেন্দ্রের প্রতি অনুক্ষণ তীক্ষ দৃষ্টি রাখিয়া বুঝিতে পারিয়াছিলেন যে, মহেন্দ্ৰ এখন মিত্রদিগের সঙ্গে সমস্ত সম্বন্ধ বিচ্ছিন্ন করিয়া আর কোথাও

